
2026جنوری8ايوننگ گوجری  نيوز  بوليٹن  
*********************** 

 يوه آکاشوانی  جموں  ہے   محمد  سفيرتے نصرت  چودهری تيں خبر  سُنو۔ 
********************* 

HEADLINES 
۔وزير  اعلی  عمر  عبدالله غی  جانب تيں محکمہ  سکولی  تعليم غی  جے کے  ای  پاٹه   ١

 شالا  غو  جموں مانہہ  آغاز  کيو  گيو۔ 
سال تيں  کہٹ  عمر  غا   کرکٹ    16۔وزير  اعلی  عمر  عبدالله نے جموں کشمير  گا٢

کهيڈاری  جنہاں نے  حاليہ  وجے مر  چنٹ  ٹرافی  مانہہ  تاريخی  جيت  حاصل  کی  ہے  
 انُہاں نانہہ  اعزاز  تيں نوازيو۔ 

۔محکمہ  قانون  غی  جانب تيں  تمام  محکماں  نانہہ  قانونی تجاويز  پيشگی  جمع  کرن   ٣
 تے ايل۔جی  غی منظوری  آلی  تجاويز  لوک  بهون   پهيجن  غی  ہدايت  دتی گئی۔ 

۔کٹهوعہ  مانہہ  دہشت  گرداں غی  تلاشی  واسطے  کاروائی  دوباره  شروع  ہوئی  جس   ۴
 دوران  ايک  حفاظتی  اہلکار  نانہہ معمولی چوٹ  آئی  ہے۔ 

۔جموں کشمير  مانہہ  درجہ  حرارت   مانہہ  کمی غی وجہ  تيں مزيد سردی  غی  لہر   ۵
 جاری  رہن غی توقع  ہے۔ 
********************* 

CM e PATHSHALA 
وزير اعلی  عمر  عبدالله نے  اج  جموں غا  کنونشن  مرکز  مانہہ  محکمہ  اسکولی   تعليم    
غا جے  کے  ای  پاٹه  شالا  غو  آغاز  کيو۔ جے  کے  ای  پاٹه  شالا  ،کہر  بيٹهے  تعليم   

ور  دستياب وے  غی۔ انُہاں نے  سمگر    53حاصل  کرن  واسطے ڈی۔ٹی۔ايچ  چينل  نمبر
شکشا  سکيم غے  تحت  نوا  ہوسٹل  عمارتاں  تے ديگر تقرياتی منصوباں  غو  افتتاح   

کيو۔اس  موقع ور خطاب  کرتا  واں  وزير اعلی  نے  کہيو  کہ  ای  پاٹه  شالا غو  يوه  قدم   
جموں کشمير  غا  طلبا  نانہہ  معياری  تعليم  فراہم  کرن  در  ايک اہم قدم ہے، خاص  طور   

ز  تے  پسمانده علاقاں واسطے۔ اس  پروگرام  مانہہ  وزير  تعليم  سکينہ  اتو   ور  دور  درا
 تے  وزير  اعلی  غا  مشير ناصر سوگامی  وی موجود  تها۔ 

************************ 
CM CRICKET  TEAM 

سال  غی  عمر  تيں کہٹ گا  کرکٹ    16وزير  اعلی  عمر  عبدالله نے جموں کشمير  گا
کهيڈاری  جنہاں نے  حاليہ  وجے مر  چنٹ  ٹرافی  مانہہ  تاريخی  جيت  حاصل  کی  ہے   
انُہاں  سنگ  ملاقات  کی  اس  ملاقات  غے  دوران انُہاں نے  ہر  کهيڈاری سنگ  انفادی   

طور  ور  ملاقات  کرغے انُ غی زاتی  تے اجتماعی  کارکردگی  بارے   جانکاری  وی  لی۔  
اس  موقع  ور  وزير  اعلی  نے  ان کهيڈارياں غی  تعليم تے ديگر دلچسپياں بارے  وی   

دريافت  کيو  پوری ٹيم  نانہہ  مبارک  ديتاں  واں وزير  اعلی نے  کہيو  جے  تهاری جيت   
ہيں بلکہ  اجتماعی  کوچچ  نظم و  ضبط تے  لگن غی  محض  اک  صلاحيت گو  نتيجو  ن

عکاسی  ہے  تے تم  نے  سارا  جموں کشمير  غو  سر  فخر  سنگ بلند  کيو  ہے  وزير  
 اعلی نے  اس  ٹيم  نانہہ  اک  ٹرافی  وی  پيش  کی۔ 

********************* 



LG  REPUBLIC DAY 
جنوری   نانہہ  يوم جمہوريہ   غی  جموں کشمير  مانہہ سب تيں بڑی  تقريب   26اس  سال  

مولانا آزاد  اسٹيڈيم جموں مانہہ  منعقد کی  جے غی اس  تقريب غی  صدارت  جموں کشمير   
گا  ليفٹينٹ  گورنر  منوج  سنہا  کريں گا  تے  سلامی  وی  ليں گا۔  اس  سلسلہ  مانہہ   

جموں مانہہ  تعنيات  تمام  افسراں تے اہلکاراں  نانہہ  ہدايت دتی  گئی  ہے  جے  وے  اس   
تقريب مانہہ  اپنی  ڈيوٹی  گا  طور ور حصو  ليں۔ تے  حکومت  نے  تمام  محکمہ  گا   

سربراہاں  تے  پبلک  سيکٹر اداراں  گا   چيف  ايگزکيٹيو  نانہہ  وی  ہدايت  دتی  گئی  ہے   
ری  غے  نال نال   محکمہ  گا  باقی  ملازمين غی حاضری  نانہہ  وی   جے  وے  اپنی  حاض

يقينی  بناويں  تانجے  اس  قومی  تقريب نانہہ  بهرپور  سنجيدگی  تے  شرکت  سنگ  منايو  
نانہہ  ساڈها    2026جنوری   29جے۔قابل  ذکر ہے  جے  فوجی واپسی غی  رسمی  تقريب 

 چار  بجے  مولانا  آزاد  اسٹيڈيم  جموں مانہہ  منعقد  کی  جے  غی۔ 
********************** 

DRAFT BILLS 
ايک  اہم فيصلہ مانہہ،  محکمہ  قانون۔و۔  انصاف  تے  پارليمانی  امور  نے  تمام  محکماں   
نانہہ  ہدايت  دتی  ہے  کہ  وه  آن آلا  بجٹ  اجلاس  مانہہ  اسمبلی مانہہ  پيش  کيا  جان  آلا  

تمام ڈرافٹ  بل  تے  ديگر  قانونی  تجاوز،  جن  واسطے  قانونی  جانچ ضروری  ہے،    
اجلاس  شروع  ہون تيں پہلاں جمع  کرائيں۔آکاشوانی  جموں غا  نامہ  نگار  غے مطابق،   

غا  حصہ   2019محکمہ نے  جموں کشمير  حکومت  غا کاروباری  قواعد  C   غو  حوالو  دتو
ہے جہيڑا  قانون  بنان  غا  طريقہ کار  تے  مشاورت تيں متعلق ہے۔ محکمہ  نے ياه  وی    

ہدايت  دتی  کہ  جن قانونی  تجاويز  واسطے  ليفٹينٹ گورنر  غی  منظوری  ضروری  ہے،  
مانہہ  دسيو  گيو  ہے، انُہاں   36غی  دفعہ 2019جسراں  کہ  جموں کشمير  تنظيم نو  ايکٹ

 نانہہ  وقت  تيں پہلاں ايل  جی  سيکرٹريٹ  مانہہ  پهيجيو  جے۔ 
********************* 

JMC  SANITATION DRIVE 
يوم  جمہوريہ  غی  تقريبات تيں پہلاں صفائی  تے  شہری  صحت  نانہہ  بہتر  بنان  واسطے  

کمشنر  سيکرٹری      ايک  بڑی  مہم  غے  تحت،  محکمہ ہاوسنگ تے شہری  ترقی  غی 
منديپ  کور  نے  اج  جموں شہر  مانہہ  سوچه  بهارت  يوم  جمہوريہ  مہم غے  تحت   

خصوصی  صفائی مہم  چلائی۔اس خصوصی مہم غے  تحت  جموں ميونسپل  کارپوريشن  غا   
تمام وادڑاں مانہہ  صفائی  غی  جامع  کاروائی  جاری  ہيں۔ اج  خصوصی  طور  ور  وارڈ  

مانہہ  صفائی  کی  گئی، ذرائع  ابلاغ  سنگ  گل  کرتا  واں    39تے24,25,26,33نمبر 
 منديپ  کور  نے اس  طرح  کہيو۔ 

*********************** 
BILLAWAR  ENCOUNTER 

حفاظتی  دستاں  نے   اج  سويرے  دوباره  تلاشی  کاروائی  شروع کی، تانجے  کٹهوعہ   
ضلع غا  جنگلات  مانہہ  چهپيہ  واه  دہشت  گرداں  نانہہ  پکڑيو  جاسکے جت  ايک   

حفاظتی اہلکار  نانہہ  معمولی  چوٹ  آئی  ہے۔ آکاشوانی  جموں گا  نامہ  نگار غے  مطابق،  
جموں کشمير  پوليس  غا ايس۔او۔جی گروپ تے  ديگر  حفاظتی  فورس  نے  گزشتہ  شام    

بلاور  علاقہ  گا  گراں کہوگ مانہہ  مشترکہ  کاروائی  شروع  کی  جس  دوران  تصادم  پيش  
آيو۔ رات  بهر  علاقہ  نانہہ گيره  مانہہ  رکهن  تيں  بعد، اج   دوباره  چهپياوا  دہشت  گرداں   



کاروائی  جاری ہے۔تلاشی  دهنو  پروول، کامده  نالہ  غا  علاقہ  مانہہ    غی  تلاشی  واسطے  
جاری  ہے۔    

************************ 
CASO RAJOURI 

فوج  تے  ايس۔او۔جی  راجوری  نے  راجوری  ضلع  غا  تهنہ  منڈی  علاقہ  گا  گراں گوٹ  
بہروٹ تے  کلر  مانہہ کيره  بندی  کرغے تلاشی  کاروائی شروع  کی۔تلاشی  غے دوران،  

حفاظتی  دستاں نے اپر  بہروٹ غا  جنگلاتی  علاقہ  تيں ايک آئی۔ای۔ڈی  برآمد  کيو۔برآمد،   
شده  بم  نانہہ  فوج  نے  موقع  ور  ہی  محفوظ  طريقہ   سنگ  ناکاره  بنا  دتو،ہنُ  توڑی   

 گولی باری  غی  کائے  اطلاع  نی  لبی  ہے۔ 
************************** 

ARMY BIKE  RALLY 
واں  سابق  فوجياں گا  تہاڑا   غی  تقريبات  غا  حصہ  غا  10بهارتی  فوج نے رياسی  مانہہ   

طور ور پير  پنجال  غا  جنوبی  علاقہ مانہہ  دهروو  موٹر   سائيکل ريلی  غو  انعقاد    
کيو۔اس  ريلی  غو  موضوع  تهو ،  ڈيوٹی  تے ايماندادی  واسطے  سابق  فوجياں نانہہ   

سلام، جس  غے  ذريعے  ملک غا  سابق  فوجياں غی  بڑی  قربانياں  تے  خدمات  نانہہ   
خراج  عقيدت  پيش  کيو گيو۔ريلی  غا  اگلا  مرحلہ  گا  آغاز  تيں  پہلاں ،اعلی  فوجی   

افسراں،  سابق  فوجياں تے  ريلی مانہہ  شامل  نوجواناں  نے ايک  خصوصی پروگرام  مانہہ  
قات  کی۔اس  پروگرام  تيں ياه گل واضح  ہوئی کہ  فوج  اپنا  سابق  ايک  دوجا تيں  ملا 

فوجياں غی  خدمات،  قربانياں تے  وراثت  نانہہ  ہميشہ   عزت  دے۔تے  نال  ہی   مقامی   
 لوکاں غے  نال اپنا  تعلقات  نانہہ  مضبوط  کرے۔ 

*********************** 
WEATHER 

مرکزی  زير انتظام  علاقہ  جموں کشمير  مانہہ  شديد  سردی  جاری  ہے  تے  کئی  جگہاں  
ور  اس  موسم  غی  سب تيں  کہٹ  درجہ  حرارت  درج کی گئی۔آکاشوانی  جموں غا  نامہ  

نگار  غے  مطابق  وادی  کشمير  غا  زياده  تر  ضلاع  مانہہ  درجہ  حرارت صفر  تيں  بنُ   
درج  کيو  گيو۔ جموں علاقہ غا  زياده  تر جگہاں ور  درجہ حرارت صفر  تيں  اپُر  رہيو،   

ڈگری  سلسيش  درج    1.0ڈگری  تے  راجوری  مانہہ  منفی  3.4ليکن  بهدرواه  مانہہ  منفی 
ڈگری  سلسيش  درج کی  گئی۔   7.1کيو  گيو۔جموں شہر  مانہہ  کہٹ  تيں کہٹ  درجہ حرارت

ڈگری  سلسيش  تے  ہوائی  اڈه  ور    5.1ں  کہٹ درجہ  حرارت منفیسرينگر  مانہہ  کہٹ تي
ڈگری  سلسيش  ريکارڈ  کيو  گيو۔  محکمہ  موسميات  غے  مطابق، آن آلا  چند    6.8منفی

دناں  توڑی  کجُه  علاقاں مانہہ  سرد ی  غی  لہر  جاری  رے  غی۔ اس  بارے  مزيد  گل   
 کرتا  واں  محکمہ  موسميات  گا ڈائريکٹر  مختار  احمد  نے  اس  طرح  کہيو۔

************************** 
ART  EXHIBITION 

کلاکيندر  جموں نے  جموں کشمير  مرکز  برائے تخليقی  فنون غی  سنجيالی سنگ  منعقد   
کيا  گيا ، آل  انڈيا  ہنُر  نمائش  غو افتتاح  ماسٹر  سنسار  چند  بارو  آرٹ  گيلری  کلاکيندر   

مانہہ  کيو  گيو۔اس  تقريب غو  افتتاح  مہمان  خصوصی  تے سيکرٹری  محکمہ ثقافت  
  5بجے  تيں شام  11جنوری  توڑی  روزانہ سويرے   12ديپيکا شرما  نے  کيو۔  ياه  تقريب 

بجے  توڑی  جار ی  رے  غی۔  واضح  ره جے  اس  نمائش  غو انعقاد  جموں غی  معروف  
پہلی  مجسمہ  ساز  خاتون  مرهوم  گوبند  کور  غی  ياد  مانہہ  کيو گيو  ہے۔    



************************* 
 
 


